
 

Ène Soris Pou l’Tchat 
 

(texte : Robert Arcq ; musique : Jean-Pierre Clovin) 
 
 
 
 
 
 

In nwâr tchat dins l’ guèrnî, 
achîd, 
fét sès grawes su l’plantchî. 
 

Ène soris èwaréye, 
prèsséye, 
qui court viès’ trô, strapéye... 
 

In tchat qui tind 
dins s’ cwin 
èt qui ratind... 
 

Èt au pîd dès montéyes, in tchén qui sint lès vènes... 
 
 
 
 

Èt au pîd dès montéyes, in tchén qui sint lès vènes 
avè sès pwèys tout drwèts su s’ crène 
èyèt qui groûle intrè sès dints. 
Tant pîre pou l’ marou s’i diskind... 
 

Èt c’èst-insi 
didins ç’ monde-ci 
qu’ça va pou tchén, tchat èt soris, 
pou liyon èt bèdo, pou z-aragne èyèt wèsse : 
ça s’ra toudis l’ pus gros qui mindj’ra lès pus p’tits. 
Èt c’èst vré pou lès z-omes tout ostant qu’ pou lès biesses... 
 


